საქართველოსა და პოლონეთს შორის დროებით ლეგალურად დასაქმების (ცირკულარული მიგრაციის) მიმდინარე პროექტის შესახებ

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, მიგრაციის საერთაშორისო ორგანიზაციასთან (IOM) მჭიდრო თანამშრომლობით, აქტიურად არის ჩართული საქართველოს მოქალაქეების საზღვარგარეთ დროებით კანონიერად დასაქმების (ცირკულარული შრომითი მიგრაციის) სქემების შემუშავებასა და განხორციელებაში.   პროექტს ახორციელებს მიგრაციის საერთაშორისო ორგანიზაციის მისია საქართველოში და მის პირდაპირ ბენეფიციარებს წარმოადგენენ შრომითი მიგრანტები საქართველოდან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, სსიპ - „სოციალური მომსახურების სააგენტო“, დასაქმების კერძო სააგენტოები. 

აღნიშნული პროექტის ფარგლებში ცირკულარული მიგრაციის სქემებზე ჩატარდა ტრენინგი სამთავრობო და არასამთავრობო ორგანიზაციებთან (საქართველოს შრომის, ჯანმრთელობისა და სოციალური დაცვის სამინისტრო, სსიპ „სოციალური მომსახურების სააგენტო, საქართველოს საგარეო საქმეთა სამინისტრო, საქართველოს განათლების სამინისტრო, საქართველოს სპორტისა და ახალგაზრდობის სამინისტრო).

პროექტის ფარგლებში ჩატარდა შრომის ბაზრის კვლევები პოლონეთსა და ესტონეტში და შედგენილია მათ შრომის ბაზრებზე მოთხოვნადი პროფესიების ჩამონათვალი. გამოვლენილი მოთხოვნების შესაბამისად საქართველოს შრომის ბაზარზე შეირჩა შესაბამისი კადრები და მათი საძღვარგარეთ ლეგალურად დასაქმების მიზნით. მიგრაციის საერთაშორისო ორგანიზაციის (IOM) მხარდაჭერით პოლონეთთან ცირკულარული მიგრაციის პროექტის ფარგლლებში, მოხდა პროექტში მონაწილე ბენეფიციარებისათვის წინა-საემიგრაციოდ ცნობიერების ამაღლება მიგრანტების უფლებებისა და არალეგალური მიგრაციის საფრთხეების შესახებ.

პოლონეთთან პილოტური პროექტის ფარგლებში წარმატებით მიმდინარე თანამშრომლობიდან გამომდინარე, იგეგმება პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე სახელმწიფო შეთანხმების (ხელშეკრულების) გაფორმება. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ, მიგრაციის საერთაშორისო ორგანიზაციის (IOM) მხარდაჭრით მომზადდა პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე ორხმრივი ხელშეკრულების პროექტი.
2018 წლის 10-13 ოქტომბერს განხორციელდა საქართველოს დელეგაციის ვიზიტი პოლონეთში, სადაც მოხდა პოლონეთსა და საქართველოს შორის საზღვარგარეთ დროებით კანონიერად დასაქმების (ცირკულარული შრომითი მიგრაციის) თაობაზე ხელშეკრულების დეტალების განხილვა, შეჯერება და გადაწყდა შემდგომ პოლონეთის დელეგაციის საქართველოში ვიზიტის დროს (სავარაუდოდ, მიმდინარ წლის ბოლომდე) მისი ხელმოწერა. აღნიშნული ხელშეკრულება გახდება საქართველოსა და ევროკავშირის წევრს სახელმწიფოს შორის ცირკულარუი მიგრაციის სფეროში გაფორმებული მოქმედი ხელშეკრულების პირველი პრეცენდენტი.
პარალელურად მიმდინარეობს მუშაობა ევროპის რიგ ქვეყნებთან (საბერძნეთი, ნორვეგია, შვედეთი, ფინეთი, ლიეტუვა, ესპანეთი, პორტუგალია) დროებითი შრომითი მიგრაციის სფეროში თანამშრომლობის შესაძლებლობების იდენტიფიცირებისთვის. რიგი ქვეყნები კი, უკვე გამოხატავენ თანამშრომლობის მზაობას.
 

